
АНМАТТАМ ЭП ЮХАНШЫВ ХЁРНЕ 

1- Анмăттăм эп юхан та шывăн хěрне— 
Шыв сулхăнěпе ÿснě те хăмла пур. (2 хут) 

2. Килмěттěмччě, тăванăм, эп çак киле — 
Хампа пěр вартан та тухнă тăван пур. (2 хут) 

3. Аслă улăх тăрăх та пит çÿрес мар — 
Ухлěм тěпěсене те, ай, хăртас мар. (2 хут) 

4. Питех çÿлтен-çÿлтен те калаçас мар — 
Атте-анне ятне те, ай, çěртес мар. (2 хут) 

5. Пěлěт юхать ěнтě те, пěлěт иртет, 
Маи пуçăмри çаврака, ай, çёлěк пек. (2 хут) 

6. Емěр иртет ěнтě те, ěмěр иртет, 
Каç выртсассăн курнă та, ай, тěлěк пек. (2 хут) 

7. Хура вăрман çийенче —хура пěлěт, 
Юхаймě-ши вăрманăн, ай, хыçнелле? (2 хут) 

8. Эпир пěчěк чухне выляни-кулни 
Каяймě-ши ěмěрěн, ай, тăршшěпе? (2 хут) 


